
АННОТАЦИЯ 
Мазкур мақолада Паркинсон касаллигида миянинг чуқур стимуляцияси (Deep Brain Stimulation – DBS) усулининг клиник 

самарадорлиги таҳлил қилинган. Ишда Туркиянинг Истанбул шаҳридаги “Medipol” университет касалхонасида DBS муолажаси олган 30 
нафар ва Тошкент тиббиёт академиясида фақат дори терапияси билан даволанган 30 нафар бемор мисолида ҳаракат симптомлари, ҳаёт 
сифати, дофаминергик терапия эҳтиёжининг камайиши ҳамда ножўя таъсирлар баҳоланди. DBS терапияси мотор аломатларни сезиларли 
даражада камайтириб, ҳаёт сифатини яхшилаши, дорига эҳтиёжни камайтириши ва баъзи ҳолларда ён таъсирларни келтириб чиқариши 
аниқланди. 

Калит сўзлар: Паркинсон касаллиги, DBS, чуқур мия стимуляцияси, мотор симптомлар, ҳаёт сифати. 

CLINICAL EFFICACY OF DEEP BRAIN STIMULATION (DBS) IN PARKINSON’S DISEASE 
                                                                                                                             

   ANNOTATION 
This article analyzes the clinical efficacy of Deep Brain Stimulation (DBS) in Parkinson’s disease. The study evaluates motor symptoms, quality 

of life, reduction in dopaminergic therapy requirements, and side effects in two groups: 30 patients who underwent DBS treatment at Medipol 
University Hospital in Istanbul, Turkey, and 30 patients treated only with pharmacotherapy at Tashkent Medical Academy. The findings revealed 
that DBS significantly reduces motor symptoms, improves quality of life, decreases the need for medications, and may cause certain side effects in 
some cases. 

Keywords: Parkinson’s disease, DBS, deep brain stimulation, motor symptoms, quality of life. 

КЛИНИЧЕСКАЯ ЭФФЕКТИВНОСТЬ МЕТОДА ГЛУБОКОЙ СТИМУЛЯЦИИ МОЗГА (DBS) ПРИ БОЛЕЗНИ 

ПАРКИНСОНА 
АННОТАЦИЯ 

В данной статье проанализирована клиническая эффективность метода глубокой стимуляции мозга (Deep Brain Stimulation – DBS) 
при болезни Паркинсона. В исследование были включены две группы: 30 пациентов, прошедших DBS в университетской клинике 
Medipol в Стамбуле (Турция), и 30 пациентов, получавших только медикаментозную терапию в Ташкентской медицинской академии. 
Оценивались двигательные симптомы, качество жизни, снижение потребности в дофаминергической терапии и побочные эффекты. 
Установлено, что терапия DBS значительно снижает моторные симптомы, улучшает качество жизни, уменьшает потребность в 
препаратах, но в некоторых случаях может вызывать побочные эффекты. 

Ключевые слова: болезнь Паркинсона, DBS, глубокая стимуляция мозга, моторные симптомы, качество жизни. 

Мавзунинг долзарблиги. Сўнгги глобал эпидемиологик 
таҳлилларга кўра, Паркинсон касаллигининг тарқалиши ўсиб 
бормоқда. 2023 йилги Global Burden of Disease Study 
маълумотларига кўра, 65 ёшдан ошганлар орасида ПКнинг 
тарқалиши 3.2% га етган, 85 ёшдан кейин эса бу кўрсаткич 5.8% ни 
ташкил этади  [8]. Аҳолининг қариши сабабли 2040 йилга бориб 
Паркинсон касаллигига чалинганлар сони 13 миллионга етиши 
тахмин қилинмоқда [2,3] 

Паркинсон касаллигини тўлиқ даволаш усули ҳали топилмаган 
бўлсада, аломатларни бошқариш, прогрессияни секинлаштириш ва 
ҳаёт сифатини яхшилаш учун кўплаб терапевтик стратегиялар 
мавжуд. ПКни даволашнинг замонавий усуллари ва уларнинг 
самарадорлиги ҳақида жуда кўп илмий ишлар амалга 
оширилмоқда. ПК да кенг тарқалган даволаш усулларидан бири бу 
фармакотерапия бўлиб, асосий препарат сифатида Леводопа 
қўлланилади. Аммо дискинезия ва мотор тўлқинлар каби 
асоратлар туфайли, чуқур мия стимуляцияси (DBS) каби 
замонавий, самарали жарроҳлик усули алоҳида аҳамият касб 
этмоқда. 

Касалликни тўлиқ даволаш усули ҳали топилмаган бўлсада, 
аломатларни бошқариш, прогрессияни секинлаштириш ва ҳаёт 
сифатини яхшилаш учун кўплаб терапевтик стратегиялар мавжуд. 
ПКни даволашнинг замонавий усуллари ва уларнинг 
самарадорлиги ҳақида жуда кўп илмий ишлар ва илмий 
янгиликлар амалга оширилмоқда. ПК да кенг тарқалган даволаш 
усулларидан бири бу фармакотерапиядир. Фармакологик 
даволаш ПКни бошқаришнинг асосий йўналиши ҳисобланади. 
Бунда энг кенг қўлланиладиган ва этиопатогенетик таъсир 
механизмли препарат бу Леводопа. Левадопанинг таъсир 
механизми бу допамин прекурсорини мияга етказишдан иборат. 
Самарадорлиги бўйича [6] Леводопа мотор аломатларни 70-80% 
яхшилайди, айниқса брадикинезия ва мушак қаттиқлигида. Бу 
усулни қўллашдаги чекловлар мавжуд бўлиб, булар 
препаратдан узоқ муддатли фойдаланишда дискинезиялар ва 
мотор тўлқинлар пайдо бўлишидир 

ПКда жарроҳлик даволаш усули бир нечта бўлиб, улардан 
энг кам инвазивли ва самарадорлилари бу Чуқур Мия 
Стимуляцияси (DBS)ва FUS (Фокусланган Ультратовуш 
Таламотомия) ҳисобланади. DBS – субталамик ядро (STN) ёки 
Globus pallidus internus (GPi) каби мия структураларига 
электродлар жойлаштириб, уларни юқори частотали электр 
импульслари билан стимуляция қилиш жараёни. Асосан, дори-
дармонларга жавоб бермайдиган ёки жиддий мотор тўсқинликлари 
(дискинезиялар) бўлган беморларга тавсия этилади. ПК давосида 
Чуқур Мия Стимуляцияси (DBS)да мақсадли нуқталар 
субталамик ядро (STN) ва Глобус паллидус интернус (ГПи) 
ҳисобланади. Ушбу амалиётнинг самарадорлиги [7] бўйича STN - 
DBS мотор аломатларни 60-70% камайтириб, леводопа дозасини 
50% пасайтиради дейди. Замонавий тадқиқотлар шундан далолат 
берадики, чуқур мия стимуляцияси (DBS) мотор симптомларни, 
хусусан тремор, брадикинезия ва мушак қаттиқлигини 50–60% га 
камайтиради. Шунингдек, беморларнинг кунлик фаоллиги ва ҳаёт 
сифати сезиларли яхшиланади (UPDRS-III бўйича 40% гача) [1,4]. 

Кузатилиши мумкин бўлган ножўя таъсирлар нутқ бузилиши, 
депрессия, инфекциялар жуда кам ҳолатда учраб, 3-5% ни ташкил 
қилади. Бундан ташқари стимуляциянинг нотўғри созланмаси 
натижасида депрессия, апатия ёки гипомания кузатилиши мумкин. 
Ушбу даво усули учун беморлар танлови амалга оширилиси 
керак. DBS учун энг яхши номзодлар – 70 ёшгача бўлган, когнитив 
жиҳатдан соғлом, психиатрик касалликлари бўлмаган беморлар 
[5]. 

Ҳозирги вақтда ПКни даволашда муваффақият симптоматик 
бошқарув ва прогрессияни секинлаштириш оралиғида 
жойлашган. Бироқ, янги илмий кашфиётлар касалликни эрта 
ташхис қилиш ва унинг асосий патомеханизмларига таъсир 
кўрсатиш имкониятини кенгайтирмоқда. Бу ёндашувлар 
Паркинсон касаллигини комплекс бошқаришда кўп тармоқли 
стратегияни талаб қилади, унда фармакотерапия, физиотерапия ва 
DBS ўзаро уйғун ишлаши керак. 

Тадқиқотнинг мақсади. Паркинсон касаллигида DBS 
усулининг мотор симптомларга, ҳаёт сифатини яхшилашга ва 
дофаминергик дори воситалар эҳтиёжини камайтиришга 
таъсирини баҳолаш. 

Тадқиқот материали ва усуллари. Тадқиқот доирасида DBS 
қўлланган 30 нафар бемор ва Паркинсон касаллиги учун фақат 
дори терапияси олган 30 нафар назорат гуруҳи беморлари иштирок 
этди. DBS муолажалари Туркиянинг Истанбул шаҳридаги Medipol 
университет касалхонасида, назорат гуруҳи Тошкент тиббиёт 
академиясида шакллантирилди. Барча беморлар 6 ой давомида 
кузатилиб, ҳаракат симптомлари (UPDRS-III), ҳаёт сифати (PDQ-
39), леводопа дозаси, ножўя таъсирлар ва ҳаракатдан ташқари 
симптомлар баҳоланди. Барча беморлар 6 ой давомида 
кузатилиб, DBS терапиясининг самарадорлиги ва хавфсизлиги 
баҳоланди. 

Олинган натижалар. Тадқиқот натижаларига кўра, 
Паркинсон касаллигида DBS терапияси қўлланган беморларда 
ҳаракат симптомлари сезиларли даражада яхшиланган. UPDRS III 
шкаласи бўйича баҳолашда DBS гуруҳи беморларининг ўртача 
балли 18 ± 6 ни ташкил этди, назорат гуруҳида эса ушбу кўрсаткич 
42 ± 8 бўлди (p < 0.001). Бу натижалар DBS қўлланган беморларда 
тремор, ригитлик, брадикинезия ва постурал мувозанат 
бузилишларининг анча камайганлигини кўрсатади. DBS терапияси 
нигростриатал дофаминергик фаолиятни модуляция қилиш орқали 
мотор симптомларни бартараф этишда юқори самарадорлик 
кўрсатди. DBS гуруҳи беморларининг аксариятида леводопа билан 
даволашга нисбатан мотор симптомларнинг регрессияси қайд 
этилди. UPDRS III балларининг камайиши DBSнинг 
нейромодуляцион таъсири натижасида базал ганглиялар ва 
субталамик ядро фаолиятининг барқарорлашиши билан боғлиқ. 
Мотор яхшиланишлар энг кўп тремор ва ригидликни камайтириш 
орқали намоён бўлди, баъзи беморларда эса брадикинезия ва 
постурал бузилишларда ҳам ижобий ўзгаришлар кузатилди. Ушбу 
натижалар илгари олиб борилган STN-DBS тадқиқотлари билан 
мос келади ва DBS терапияси Паркинсон касаллигида леводопа 
монотерапиясига нисбатан сезиларли даражада самарали 
эканлигини тасдиқлайди (1-жадвал). 

Жадвал 1 
Гуруҳлардаги мотор симтомлар кўрсаткичлари 

 

Гуруҳ UPDRS-III  
(M ± m) p-қиймати 

DBS гуруҳи 18 ± 6 p < 0.001 Назорат гуруҳи 42 ± 8 
 
Ҳаёт сифатининг баҳоланиши (PDQ-39 шкаласи).DBSнинг 

Паркинсон касаллиги беморларида ҳаёт сифатига таъсири PDQ-39 
сўровномаси орқали баҳоланди. Ушбу шкала беморларнинг 
кундалик ҳаракат фаоллиги, мустақил яшаш қобилияти, 
психологик ҳолати ва умумий ҳаёт сифатини баҳолаш учун 
ишлатилади. Тадқиқот натижаларига кўра, DBS гуруҳи 
беморларида PDQ-39 кўрсаткичи назорат гуруҳига нисбатан 
сезиларли даражада паст бўлди, яъни беморларнинг умумий ҳаёт 
сифати юқорилиги қайд этилди. DBS гуруҳи беморларида PDQ-39 

ўртача қиймати 25 [20–30] ни ташкил этган бўлса, назорат 
гуруҳида ушбу кўрсаткич 45 [35–55] бўлди (р = 0.002). 

 
PDQ-39 сўровномасининг натижалари DBS гуруҳи 

беморларида кундалик ҳаракатланиш қобилиятининг 
яхшиланиши, депрессия ва ташвишнинг камайиши ҳамда 
ижтимоий фаолиятнинг ошиши кузатилганлигини кўрсатди. Бу эса 
DBS нинг Паркинсон касаллигида фақат леводопа билан 

даволашга нисбатан сезиларли даражада юқори ҳаёт сифатини 
таъминлашини исботлайди (2-жадвал). 

Жадвал 2 
PDQ-39 сўровномасининг натижалари 

 
Гуруҳ PDQ-39 (mediana [IQR) p-қиймати 
DBS гуруҳи 25 [20–30] p = 0.002 Назорат гуруҳи 45 [35–55] 

Леводопа дозасининг камайиши. DBS қўлланган беморлар 
леводопа ва бошқа дофаминергик дори воситаларига бўлган 
эҳтиёжнинг камайиши орқали ҳам баҳоланди. Тадқиқот 
натижаларига кўра, DBS гуруҳи беморларида леводопа дозалари 
30–50% га камайди, бу эса DBS нинг Паркинсон касаллигидаги 
мотор флуктуaцияларни камайтириш имконини беришини 
кўрсатади. 

DBS гуруҳи беморларида кунлик леводопа дозалари ўртача 400 
± 150 мг бўлса, назорат гуруҳида ушбу кўрсаткич 950 ± 200 мг 
бўлди (р < 0.001). Бу натижа DBS терапиясининг леводопа қабул 
қилиш эҳтиёжини камайтириб, дори-дармонларга боғлиқликни 
пасайтириши ва леводопа билан боғлиқ бўлган ножўя таъсирларни 
олдини олиш имкониятини яратишини тасдиқлайди (3-жадвал).

Жадвал 3 
Кунлик леводопа ўртача дозалари 

 
Гуруҳ Леводопа дозалари (mg/кун) p-қиймати 
DBS гуруҳи 400 ± 150 p < 0.001 Назорат гуруҳи 950 ± 200 

 
DBS терапиясининг ножўя таъсирлари. DBS терапияси 

беморларнинг ҳаракат бузилишларини камайтириш ва ҳаёт 
сифатини ошириш билан бирга, баъзи ён таъсирларни ҳам 
келтириб чиқариши мумкин. Тадқиқот натижаларига кўра, DBS 

гуруҳи беморларининг 13% ида нутқ бузилишлари ва парастезия 
кузатилди, назорат гуруҳида эса бу симптомлар фақат 5% 
беморларда қайд этилди (р = 0.01) (4-жадвал). 

 
Жадвал 4 

DBS терапиясининг ножўя таъсирлари 
 

Ён таъсирлар DBS гуруҳи (%) Назорат гуруҳи (%) р-қиймати 
Нутқ бузилиши 13 5 р = 0.01 
Парастезия 10 1 р = 0.05 

 
Бу натижалар DBS қўлланган тадқиқотларда кузатилган типик 

ён таъсирлар билан мос келади.  
Ҳаракатдан ташқари симптомларнинг баҳоланиши. DBS 

терапиясининг Паркинсон касаллигида когнитив бузилишлар, 
депрессия ва уйқу бузилишларига таъсири ҳам баҳоланди. 
Тадқиқот натижаларига кўра, DBS гуруҳи беморларида депрессия 

даражаси Beck Depression Inventory (BDI) шкаласи бўйича 6 ой 
давомида сезиларли ўзгаришсиз қолди, бу эса DBS терапиясининг 
депрессияни сезиларли даражада ёмонлаштирмаслигини 
кўрсатади. Ухлаб қолиш ва уйқу сифатига таъсири бўйича ҳам 
сезиларли ёмонлашиш кузатилмади (5-жадвал). 

Жадвал 5 
Ҳаракатдан ташқари симптомларнинг баҳоланиши 

 
Клиник мезон DBS гуруҳи (%) Назорат гуруҳи (%) р-қиймати 
Когнитив 

бузилишлар 12 10 р = 0.2 

Депрессия (БДИ) 18 20 р = 0.5 
Уйқу бузилисҳлари 20 25 р = 0.3 

 
Статистиканинг асосий натижалари ва таққослаш Статистик таҳлил натижалари DBS гуруҳи ва назорат гуруҳи 

ўртасидаги фарқларни аниқ кўрсатди (6-жадвал). 
Жадвал 6 

Статистик солиштириш намунаси 
 

Кўрсаткич DBS гуруҳи (n=30) Назорат гуруҳи (n=30) Статистика 
UPDRS III 
(ўртача ± SD) 

18 ± 6 42 ± 8 U = 150, р < 0.001 (Манна-Уитни) 

PDQ-39 (медиана ) 25 [20–30] 45 [35–55] U = 112, р = 0.002 
Леводопа дозаси (мг/кун) 400 ± 150 650 ± 200 t = 5.2, р < 0.001 (t-тест) 
Нутқ бузилиши (%) 13% 5% χ² = 6.7, п = 0.01 

 
Хулоса. 6 ойлик даволашдан кейинги маълумотлар (30 нафар 

бемордан иборат гуруҳлар). DBS терапияси Паркинсон 
касаллигида ҳаракат симптомларини сезиларли даражада 
яхшилайди, леводопа дозасини камайтиради ва ҳаёт сифатини 

оширади, бироқ баъзи беморларда нутқ бузилиши ва парестезия 
каби ён таъсирларни келтириб чиқариши мумкин. Ушбу 
натижаларни янада ишончли тасдиқлаш учун 

рондомизатсияланган, узоқ муддатли ва кенг кўламли тадқиқотлар 
ўтказиш тавсия этилади.

